
GARILLA'N 

Orra or garija, asi da orrittuten. 

Solo zabalian axe epel launak, 

Itxasoko uñak ibilten diran lez, 

burubak darabiz arantz eta onantz. 

Zugatzak, adarrak orlegiz jantzirik, 

igali gorrijak bere ugarijak; 

mendi aldapeko bedarren ganian 

sagar-azpijetan gerixe leuna. 

Erreka munetan altsak asten dira. 

Batetik bestera ur-azalean, 

eguak zabalik, iñun lotu gabe, 

biraka, eguzkittan, orratz urdiñak 

* * * 

Igali elduaren usañez beterik 

axia egaz dabil sagasti-ziar, 

ta neu loguratzen, baskal-oste onetan 

erlia burrunka, neure inguruban. 

Egun luzienak gatortzuz. Euzkadi. 

Udan iñoz baño ederragua 

aberri maittia, ikusten zatudaz 

baña, au tamala, ¡oin be jopuba! 

UTARSUS. 


